
A.L. 151 tal-2020

ATT BIEX JIRREGOLA KOMUNIKAZZJONIJIET
ELETTRONIĊI

(KAP. 399) 

Regolamenti tal-2020 li jemendaw ir-Regolamenti dwar Networks u 
Servizzi ta’ Komunikazzjonijiet Elettroniċi (Ġenerali)

BIS-SAĦĦA tas-setgħat mogħtija bl-artikoli 34 u 47 tal-Att biex
jirregola Komunikazzjonijiet Elettroniċi, il-Ministru responsabbli għal
Komunikazzjoni, wara konsultazzjoni mal-Awtorità ta’ Malta dwar il-
Komunikazzjoni, għamel dawn ir-regolamenti li ġejjin:-

Titolu.

L.S. 399.28.

1. It-titolu ta’ dawn ir-regolamenti hu Regolamenti tal-2020 li
jemendaw ir-Regolamenti dwar Networks u Servizzi ta’
Komunikazzjonijiet Elettroniċi (Ġenerali), u dawn ir-regolamenti
għandhom jinqraw u jinftiehmu ħaga waħda mar-Regolamenti dwar
Networks u Servizzi ta’ Komunikazzjonijiet Elettroniċi (Ġenerali),
hawn iżjed ’il quddiem imsejħa "ir-regolamenti prinċipali".

Jemenda r-
regolament 3 
tar-regolamenti 
prinċipali. 

2. Fis-subregolament (2) tar-regolament 3 tar-regolamenti
prinċipali, fit-tifsira "tagħmir tat-televiżjoni diġitali mtejjeb" il-
kliem "diġitali interattiv." għandhom jiġu sostitwiti bil-kliem
"diġitali interattiv;" u minnufih wara għandha tiġi miżjuda din it-
tifsira ġdida li ġejja: 

Iżid regolament 
ġdid 85A mar-
regolamenti 
prinċipali.

3. Minnufih wara r-regolament 85 tar-regolamenti prinċipali,
għandu jiġi miżjud dan ir-regolament ġdid li ġej:

Kap. 368.

" "vetturi tal-kategorija M" tfisser l-istess bħat-
tifsira mogħtija lilha fl-artikolu 2 tal-Att dwar ir-
Reġistrazzjoni u l-Liċenzjar ta’ Vetturi bil-Mutur.".

"Interoperabilità
tar-riċevituri tar-
radju tal-karozza.

85A. (1) Kull riċevitur tar-radju tal-karozza
integrat fi vettura ġdida tal-kategorija M li jitqiegħed
għad-dispożizzjoni fis-suq għall-bejgħ jew għall-kiri
f’Malta mill-21 ta’ Diċembru 2020 għandu jinkludi
riċevitur li kapaċi jirċievi u jirriproduċi mill-inqas
servizzi tar-radju pprovduti permezz ta’ xandir bir-radju
diġitali terrestri tat-tip DAB+:

Iżda li r-riċevituri li jkunu konformi ma’
standards armonizzati li r-referenzi tagħhom ġew
ippubblikati fil-Ġurnal Uffiċjali tal-Unjoni Ewropea
jew ma’ partijiet minnhom għandhom jitqiesu bħala li
jikkonformaw ma’ dak ir-rekwiżit kopert minn dawk l-
istandards jew partijiet minnhom.

(2) L-Awtorità għandha tieħu dawk il-miżuri li
hi tqis li huma approprjati a tenur tal-poteri tagħha
skont il-liġi biex tassigura konformità mad-
dispożizzjonijiet ta’ dan ir-regolament. 

(3) L-Awtorità tista’ tadotta miżuri biex tkun
żgurata l-interoperabilità ta’ riċevituri oħrajn tar-radju
tal-konsumatur, filwaqt li jillimitaw l-impatt fuq is-suq
ta’ riċevituri tax-xandir bir-radju ta’ valur baxx, u
filwaqt li jiġi żgurat li tali miżuri ma jkunux applikati
fuq prodotti fejn riċevitur tar-radju huwa purament
anċillari bħal smart-phones u għal tagħmir użat minn
dilettanti tar-radju.".

